
Øll skjøl skulu á borðið

samlaðu upphæddina frá 
møguligum dulnevndum 
stuðlum, og upplýsingar um 
upphæddina, ið hvør ein­
stakur dulnevndur stuðul 
hevur latið einstøkum løg­
tingslimi ella valevni, um 
talan er um stuðul, ið hevur 
virði á 1.500 kr. ella meira. 

Roknskapurin hjá flokk­
um skal fevna um upplýs­
ingar um javna og eginogn.

Roknskapur hjá flokkum 
skal leggjast fram fyri tíð­
arskeiðið 1. januar til 31. 

desember.
Roknskapurin skal und­

irskrivast av floksleiðsl­
uni, og skal fevna um eina 
váttan um, at flokkurin ikki 
hevur havt aðrar inntøkur 
enn tær, ið upplýst er um í 
roknskapinum.

Frágreiðingar frá utt­
anflokka valevni ella utt­
anflokka løgtingslimi sbrt. § 
2, stk. 4 skulu undirskrivast 
av viðkomandi valevni ella 
løgtingslimi.

Leiðslan hjá flokkinum 

sendir í seinasta lagi 6 mán­
aðir eftir, at roknskaparárið 
er lokið, Løgtinginum eitt 
avrit av roknskapinum. 

Uttanflokka valevni ella 
uttanflokka løgtingslimur, ið 
fær privatan stuðul, sendir í 
seinasta lagi 6 mánaðir eftir, 
at roknskaparárið er lokið, 
Løgtinginum frágreiðing.

Almenningurin kann, við 
at venda sær til Løgtingið, 
síggja roknskapirnar hjá 
politisku flokkunum og 
frágreiðingar frá uttanflokka 

løgtingslimi ella uttanflokka 
valevni. 

Sambært uppskotinum 
verður ásett revsing, um 
givnar verða skeivar upp­
lýsingar ella ósonn váttan. 

– Uttan so, at harðari 
revsing er uppiborin eftir 
lóggávuni annars, verður 
tann revsaður við bót ella 
fongsul upp til fýra mánaðir, 
stendur í uppskotinum. 

Politiskir flokkar (juriskir 
persónar) kunnu áleggjast 
revsiábyrgd eftir revsilógini.

Eirikur Lindenskov

– Ein møgulig avleiðing 
kann verða, at nakrir nú­
verandi privatir stuðlar 
ikki vilja stuðla flokkum 
ella valevnum, um hetta 
skal upplýsast um al­
ment.

Tað sigur Kristina 
Háfoss. Tá lógaruppskot 
verða løgd fyri tingið skal 
eisini upplýsast, hvørj­
ar avleiðingar kunnu 
standast av lógarbroyt­
ingini. Umframt fíggjar­
ligu avleiðingarnar, sum 
hendan almannakunn­
gerð kann hava fyri 
flokkarnar, so kann tað 
eisini hava umsitingar­
ligar avleiðingar fyri 
skrivstovuna hjá løg­
tinginum, tí roknast 
kann við, at fleiri fara at 
biða um alment innlit í 
viðurskifti hjá flokkum 
og politikarum.

Kristina Háfoss vísir 
í uppskotinum eisini á, 
at Føroyar ikki liva upp 
til ásetingar, ið eitt nú 
europeisk lond hava ásett 
fyri at fremja gjøgnum­
skygni í politisku skip­
anini.

– GRECO (The Group 
of States against Corrup­
tion) er ein felagsskapur, 
ið varð stovnaður av 
Europaráðnum í 1999 fyri 
at fyribyrja korruptión. 
GRECO hevur sum enda­
mál at betra møguleik-
arnar hjá limalondum at 

fyribyrgja og berja niður 
korruptión. Hetta verður 
gjørt við leypandi eftirliti 
og eftirmetingum av, 
um limalondini lúka tey 
grundleggjandi krøv, ið 
sett eru fyri at fyribyrja 
korruptión. Í løtuni eru 
49 lond limir í GRECO. 48 
europeisk lond umframt 
USA, sigur hon. 

Hon vísir eisini á, at 
millum samtyktirnar, ið 
eru gjørdar av GRECO, er 
ein, ið hevur við “felags 
reglur móti korruptión 
í fígging av politiskum 
flokkum og valstríði”. 

– Í hesi hava londini 
samtykt at almanna­
kunngera inntøkur hjá 
politiskum flokkkum, 
herundir almanna­
kunngerð í roknskapi 
um møguligan privatan 
stuðul til politiska virk­
semið, sigur Kristina Há­
foss.

Hon vísir eisini á, at 
um Føroyar luku hesar 
ásetingar, høvdu Føroyar 
í størri mun lokið krøv, ið 
onnur lond í Europa seta 
sær. 

– Ein óbeinleiðis av­
leiðing av hesum lóg­
aruppskoti kann sostatt 
verða ein jalig ávirkan á 
umdømi Føroyar uttan­
lands, samstundis sum 
lógaruppskotið fer at 
tryggja enn størri rættar­
trygd og gjøgnumskygni 
í Føroyum, sigur hon.

Kunnu 
missa 
pengar
Flokkar kunnu missa pengar, 
tá stuðlar ikki longur sleppa 
at vera dulnevndir

Almenningurin kann 
fáa innlit í roknskapir hjá 
politisku flokkunum og 
frágreiðingar frá uttanflokka 
valevnum og løgtingslimum 
hjá fyrisiting Løgtingsins.

– Í dag eru politiskir 
flokkar, løgtingslimir og val­
evni ikki áløgd at upplýsa 

alment um møguligan pri­
vatan stuðul. Hetta ger, at 
almenningurin ikki veit um í 
hvønn mun politiskir flokk­
ar, løgtingslimir og valevni 
eru privat stuðlað og harvið 
hava fíggjarligt tilknýti til 
privatar stuðlar, sigur Krist­
ina Háfoss. 

Hon sigur, at lógarupp­
skotið fer at broyta hesa 
støðu og tryggja innlit í, 
hvørjar inntøkukeldur og 
hvønn stuðul politiskir 
flokkar hava, og um valevni 
og løgtingslimir eru fíggjað 
av privatum stuðlum.

– Harvið gerst gjøgnum­

skygnið og rættartrygdin 
størri í politisku skipanini 
í Føroyum, sigur Kristina 
Háfoss.

stuðul


